Uchinchidan, SI vositalarini ta‘lim jarayoniga samarali integratsiya qilish uchun muayyan shart-
sharoitlar (texnik infratuzilma, o‘qituvchilaming ragamli savodxonligi, mahalliy kontentning mavjudligi)
zarur ekanligi aniglandi.

Tadqiqot natijalari asosida quyidagi takliflar ishlab chiqildi:

1. Pedagogika oliy ta‘lim muassasalarining o‘quv dasturlariga “Sun‘iy intellekt va ta’lim” nomli
maxsus kursni kiritish tavsiya etiladi.

2. Professor-o°qituvchilar uchun SI texnologiyalaridan foydalanish bo‘yicha malaka oshirish kursla-
rini tashkil etish lozim.

3. O*zbek tilidagi SI asosidagi ta‘lim platformalarini ishlab chiqish va mavjud platformalarni mahal-
liylashtirish zarur.

4. Oliy ta‘lim muassasalarida SI vositalaridan foydalanish uchun zamonaviy texnik infratuzilmani
yaratish va internet tarmog ‘ini mustahkamlash kerak.

5. SI texnologiyalarini ta’limda qo‘llashning etik jihatlariga doir qo‘llanmalar va tartibga soluvchi
hujjatlar ishlab chiqish tavsiva etiladi [ 14;178-180-b.].

TIMSS TALABLARI DOIRASIDA BOSHLANG‘ICH TA’LIM O‘QITUVCHILARINING

METODIK TAYYORGARLIGINI TAKOMILLASHTIRISH MASALALARI

Annotatsiva. Maqgolada O zbekistonda boshlang ‘ich ta’lim o ‘qituvchilarining xalgaro baholash
dasturlari, xususan TIMSS (Trends in International Mathematics and Science Study) bo ‘yicha kasbiy tay-
yorgarlik darajasi, metodik ehtiyojlari hamda pedagogik faoliyat jarayonida uchrayotgan muammolari
tahlil gilingan. Tadqgiqot natijalari boshlang ‘ich ta’lim o ‘gituvchilarida ta’lim sifatini oshirish maqgsadida
TIMSS kompetensiyalari asosida malaka oshirish kurslari, amaliy seminarlar va interfaol treninglarni
tashkil etish muhim ekanligi hagida xulosaga kelingan.

Kalit so‘zglar: TIMSS, xalqaro baholash dasturlari, boshlang ich ta’lim o ‘qituvchilari, metodik
tayyorgarlik, metodik kompetentlik, kasbiy rivojlanish, ta’lim sifafi.

BOITPOCBI COBEPIIEHCTBOBAHUA METOAUYECKOU! ITOJAI'OTOBKH YUUTEJIEU

HAYAJIBHOT'O OBPA30BAHHS B PAMKAX TPEBOBAHUI MEXKIYHAPOJIHOT'O
HUCCIEAOBAHUA TIMSS

Annomauus. B cmamse ananusupyemes ypoeeHs npoheccuonanibHot NOOSOMOEIEHHOCTIY YYume-
Jieti HauanvHo2o 0bpazoeanus 6 Y30exucmane Kk MescOyHAPOOHbIM OYeHOUHBIM NPOSPAMMAM, 8 YACHHOC-
mu TIMSS (Trends in International Mathematics and Science Studly), ux memoduuecxue nompebrocmu, a
maxice NpooeMbl, BOIHUKATOWIE 8 Npoyecce Nedazocudeckoli OesmenvHocmu. Pezyiomamul ucciedosa-
HUS NO360UNI COCNAMb 6bIBOO O MOM, YO OPLAHUAYUS KYPCOB NOGIULCHUS KEATUDUKAYUL, NPAKIUYEC-
KUX CeMUHAPOG U UHMEPAKMUGHBIX MpeHuneo6 Ha ocrnose xomnemenyutii TIMSS aensemces eaxcnoti ons
MOBBIUEHUS. KAUeCcmed 00pa30eanus y yHumenei HauanbHulX KIaccos.

Karouesoie cnosa: TIMSS, meaxncoynapoOnas oyenouHas npocpamme, Memooudecrkas n0O2omoGIeH-
HOCHb, NE0A2OCUYecKuUe MexHON02UIL, NPOEeCCUOHATbHOE Pa3eumue, KOMINeMEeHMHOCHb, KA1ecmeo odpa-
306aHUSL.

Urazova Nasiba Urazboyevna (Abdulla Avloniy National Institute of Pedagogical Masteryl;

E-mail: urazovanasiba2@gmail.com)
ISSUES OF IMPROVING THE METHODICAL PREPARATION OF PRIMARY SCHOOL

TEACHERS WITHIN THE FRAMEWORK OF TIMSS REQUIREMENTS

Annatation. The article analyzes the professional preparedness of primary school teachers in
Uzbekistan for international assessment programs, particularly TIMSS (Trends in International Mathe-
matics and Science Study), their methodological needs, and the challenges encountered in pedagogical
practice. The research findings led to the conclusion that organizing professional development courses,
practical seminars, and interactive trainings based on TIMSS competencies is important for improving the
quality of education among primary school teachers.

Keywords: TIMSS, international assessment programs, primary school teachers, methodological
preparedness, methodological competence, professional development, quality of education.

Kirish. Bugungi kunda dunyo ta’lim tizimida shunchaki dars o‘tish emas, balki natijani xalqaro me-
zonlar darajasida baholab borish asosiy o‘ringa chigmoqda. Ayniqsa, boshlang‘ich sinf o‘qituvchilarining
faoliyatini baholashda ularning nafaqat bilim darajasi, balki o‘quvchilar bilan ishlashdagi zamonaviy yon-
dashuvlari tahlil gilinmoqda. Bu jarayon pedagoglardan nafaqat an’anaviy metodlarni bilishni, balki har bir
darsni xalgaro sifat talablariga mos ravishda, tizimli va tushunarli tashkil etishni talab etmogda. Shu ma’-
noda, TIMSS kabi xalgaro tadqgiqotlar talablari asosida bo‘lajak o‘gituvchilarni tayyorlash ta’limning sifa-
tini yangi bosqichga olib chigadi. Hozirda pedagoglarning metodik mahoratini oshirish uchun quruq nazari-
yadan voz kechilib, amaliyotga innovatsion usullar va interaktiv yechimlar faol olib kirilmogda.

Mavzuga oid adabiyotlarning tahlili. Zamon talablariga javob beradigan raqobatbardosh pedagog
kadrlarni shakllantirish magsadida bo‘lajak boshlang‘ich sinf o‘qituvchilarining xalgaro baholash dastur-
lariga asoslangan metodik tayyorgarligini takomillashtirish mexanizmlari ishlab chigilmogda, shuningdek,
ta’lim jarayonini qo‘llab-quvvatlovchi ragamli va multimediali elektron resurslar yaratish hamda ta’lim si-
fati va natijadorligini baholashga garatilgan tizimli chora-tadbirlar amalga oshirilmoqda [1;8-b; 5;28-b; 6;4-
b.].

Mamlakatimizda so‘nggi yillarda amalga oshirilayotgan keng ko‘lamli ijtimoiy-iqtisodiy islohotlar
barqaror rivojlanish sur’atlarini ta’minlab, barcha tarmoglarda yuqori malakaga ega bo‘lgan kadrlar va pro-
fessional mutaxassislarga ehtivojni keskin oshirmogda. Ushbu jarayon ta’lim tizimi oldiga o‘quvchilarning
bilim olishga bo‘lgan motivatsiyasini kuchaytirish, shuningdek, pedagoglarning ta’lim va tarbiya jarayonini
zamonaviy talablar asosida tashkil etish mas’uliyatini yanada kuchaytirishni taqozo etadi. Ta’lim sifati va
natijadorligini oshirishda ilgor xorijiy tajribalarni chuqur tahlil gilish, xalgaro standart va mezonlarni mil-
liy ta’lim amaliyotiga integratsiya etish muhim strategik vazifa sifatida namoyon bo‘lmoqda [2, 3, 4].

Tadqiqot metodologiyasi. O°zbekistonning Xorazm, Farg‘ona, Buxoro vilovyatlari va Toshkent
shahrida boshlang‘ich ta’lim o‘qituvchilarining TIMSS (Trends in International Mathematics and Science
Study) xalgaro baholash dasturi talablari doirasidagi metodik kompetentligini diagnostika qilish hamda
mazkur hududlardagi ta’lim-tarbiya jarayonlarining pedagogik va tashkiliy xususiyatlarini aniglash magsa-
dida monitoring-so‘rovnoma tadqiqoti amalga oshirildi (2025-yil). Tadgiqotlarda jami 4053 ta ishtirokchi
qatnashdi, jumladan, jami ishtirokchilarning 16.3% qismi Xorazm viloyvati, 34.5% qismi Farg‘ona viloyati,
15.8% qismi Buxoro viloyati hamda 33.4% qismi Toshkent shahri hissasiga to‘g*ri keldi.

Diagrammadagi ma’lumotlar tahlili shuni ko‘rsatadiki, respondentlarning eng katta qismi-2705 na-
far (66,7%) o‘qituvchi matematika fanida giyinchilikka duch keladi. Bu natija matematika darsliklarining
mazmuni, o‘qitish metodikasi hamda o‘quvchilarning tayanch bilim darajasi bilan bog‘lig murakkabliklarni
ifodalaydi. Shu bilan birga, matematika fani TIMSS xalgaro baholash dasturining asosiy yo‘nalishlaridan
biri bo‘lgani sababli, o‘qgituvchilarning aynan shu yo‘nalishda ko‘proq muammolarga duch kelishi manti-
qan izohlanadi. Demak, bu sohada o‘qituvchilarning metodik tayyorgarligini kuchaytirish, topshiriglami
tahlil qilish, o‘quvchilami fikrlashga yo‘naltiruvchi mashg‘ulotlar tashkil etish va amaliy kompetensiva-
larni rivojlantirish zarur.

Ikkinchi o°rinda tabiiy fanlar turibdi — 919 nafar (22,7%) o‘qituvchi ushbu yo‘nalishda qiyinchilik-
larga duch kelganini bildirgan. Bu holat tabiiy fanlar integratsion xarakterga ega bo‘lgani, tajriba va kuzatuv
asosida o‘rganishni talab gilgani uchun o‘qituvchilardan ko‘proq amaliy tayyorgarlik va texnik vositalardan
foydalanish malakasini talab etadi. Natijada o‘qituvchilarning laboratoriya jihozlari, resurslar va metodik
go‘llanmalarga ehtivoji yuqoriligi seziladi.

Ona tili fani bo‘yicha 635 nafar (15,7%) respondent muammolarga duch kelishini bildirgan. Bu dars
jarayonida grammatik tushunchalarni o‘quvchilarga ongli va amaliy shaklda yetkazish, yozma va og’zaki
nutqni rivojlantirish, matn ustida ishlash strategiyalarini samarali qo‘llashdagi givinchiliklar bilan izohlana-
di. Eng past ko‘rsatkich esa o°qish fanida kuzatilgan — 215 nafar (5,3%) o*qituvchi ushbu yo‘nalishda mu-
ammoga duch kelgan. Bu shuni anglatadiki, o‘qish darsliklari va metodik ko‘rsatmalar nisbatan samarali,
o‘qituvchilar uchun qulay va tushunarli hisoblanadi.

Umuman olganda, so‘rov natijalari matematika va tabiiy fanlar bo‘yicha o*qituvchilarning metodik
tayyorgarligini kuchaytirish dolzarb ekanini ko‘rsatadi. Aynan shu yo‘nalishlarda o‘quvchilarning fikrlash,
tahlil gilish, muammoni hal etish kompetensiyalarini shakllantirish o‘qituvchidan yuqori kasbiy mahoratni
talab giladi. Mazkur olib borilgan tadqiqotlar ta’lim sifatini oshirish uchun o‘qgituvchilarning aynan manti-
qiy fikrlashni rivojlantiruvchi, muammoli vaziyat asosida o*qitish metodlarini egallashi zarurligini ko‘rsa-
tadi. Shu bilan birga, tabiiy fanlar sohasida eksperimentlar o‘tkazish, kuzatuv va tajriba asosida o‘qitish
madaniyatini shakllantirish o‘qituvchi tayyorgarligining ajralmas qismi sifatida qaralishi lozim.

Olib borilgan tadqiqot natijalariga ko 'ra, o°qituvchilarning deyarli uchdan ikki qismi (73,7%) xalgaro
baholash tizimlari (TIMSS) doirasida kasbiy rivojlanish va metodik tayyorgarlikni chuqurlashtirishga eh-
tiyoj sezmoqda (1-jadval). Bu ragam O‘zbekiston ta’lim tizimida xalgaro standartlar asosida o‘qituvchilarni
tayyorlash masalasi dolzarb ekanini ko‘rsatadi. Shuningdek, 17,7% o‘qituvchilar o°zini ye-tarli darajada
tayyor deb hisoblaydi, bu ularning ilgari o‘tgan o‘quv-metodik kurslar, konferensiyalar yoki milliy baho-
lash dasturlaridagi tajribasi bilan izohlanadi. 8,7% respondent esa ayrim yo‘nalishlarda metodik bilimlarini
yangilashga ehtiyoj bildirgan.

1-jadval
Boshlang‘ich ta’lim o‘qituvchilarning xalqaro baholash (TIMSS) bo‘yicha kasbiy tayyorgarligini oshirishga
bo‘lgan ehtivoj darajasi

Ko‘rsatkich Javoblar

3 (1) . .
(javoblar) soni(N=4053) Foiz (%) IImiy izoh

Bu guruh o‘qituvchilari o°z bilim va ko‘nikmalarini xalqaro
baholash talablari doirasida yetarli deb hisoblaydi. Ularning

Ehtiyojim yo‘q 717 17,7 ko*pchiligi ilgari malaka oshirish kurslarida gatnashgan yo-
ki metodik tajribaga ega.

Bu o‘qgituvchilar ma’lum bir yo‘nalishlarda, aynigsa,

Biroz ehtiyoj 353 3.7 TIMSS metodikasiga oid topshiriglarni tahlil gilish, natija-

sezaman ’ larni baholash va fanlararo integratsiva masalalarida qo°-
shimcha tayyorgarlikka ehtiyoj sezishmogda.

Aksariyat respondentlar xalgaro baholash mezonlari bo “yi-

Ancha ehtiyoj cha bilim va metodik tayyorgarlik darajasini oshirish zarur-

2983 73,7 ligini tan olgan. Bu, eng avvalo, TIMSS kompetensiyalarini
o‘quv jarayoniga tatbiq ctishda tizimli yondashuvning ye-
tishmasligi bilan bog‘liq.

Natijalar shuni ko‘rsatadiki, TIMSS talablari asosida o‘qituvchilar malakasini oshirish kurslarini
tashkil etish va amaliy seminarlarini o‘tkazish zarur. Shuningdek, darsliklar mazmunini xalgaro kompeten-
siyalar tizimi bilan uyg‘unlashtirish va o‘qituvchilaming diagnostik tahlil, muammoli topshiriglar ishlab
chiqgish bo‘vicha ko*nikmalarini mustahkamlash ustuvor yo‘nalish sifatida belgilanishi kerak.

sczaman

TIMSS xalqaro tadqiqotiga doir so' rovnomalar davomida, 4053 nafar respondent o°rtasida o‘tkazil-
gan “Siz TIMSS xalqaro tadqiqotlari hagida qay darajada ma’lumotga egasiz?” so‘rov Tatijalarga ko‘ra,
respondentlarning 62.4 foizi “TIMSS xalqaro tadqiqotlari hagida “qisman” ma’lumotga ega ekanligini bil-
dirgan. Bu shuni anglatadiki, ko*pchilik o‘qituvchilar TIMSS tadqiqotlari hagida umumiy tushunchaga ega
bo‘lsa-da, ularning chuqur mazmuni, baholash metodologiyasi, kognitiv domenlari (bilish, qo‘llash, tahlil)
hamda test topshiriglarining tuzilishi hagida to‘liq bilimga ega emas. Bu holat o‘qituvchilaring xalgaro
baholash tizimlari bilan tanishuv bosqichida ekanini ko‘rsatadi.

Tadgiqotda qatnashgan 36,4 foiz respondentlar TIMSS bo‘yicha TIMSS xalqaro tadqiqotlari hagida
to‘lig ma’lumotga e¢ga ekanliklarini bildirgan. Bu guruhga, asosan, malaka oshirish kurslari yoki metodik
seminarlar orgali TIMSS konsepsiyasi, kompetensiya yondashuvi va test strukturasi bilan tanishgan oqi-
tuvchilar kiradi. Ular xalqaro baholash mezonlarini o°z dars amaliyotiga tatbiq etish imkonivyatiga ega. Qat-
nashchilar orasida 1,2 foiz o‘qituvchilar, umuman, TIMSS hagida ma’lumotga ega emasliklarini bildirgan.
Bu ragam kichik ko‘rinishiga qaramay, tizimdagi ayrim hududiy, metodik yoki axborot uzilishlari mavjud-
ligini ko‘rsatadi.

O°zbekiston ta’lim tizimidagi o‘qituvchilar orasida TIMSS xalqaro baholash dasturi to°g risida umu-
miy xabardorlik darajasi yetarli bo‘lsa-da, uning metodik asoslari, test tizimi, baholash mezonlari va dars
jarayoniga integratsiya qilish yo‘llari borasida chuqur bilimga ega bo‘lmagan o‘qituvchilar soni yuqoricha
golmogda. Bu natija shuni tasdiglaydiki, xalgaro baholash dasturlarini milliy ta’lim tizimiga joriy etishning
muvaffaqiyati o‘qituvchining metodik tayyorgarlik darajasiga bevosita bog‘liq. Shu sababli TIMSS bo‘-
vicha o‘qituvchilar bilimini yangilash va amaliy kompetensiyalarini rivojlantirish bugungi kunda strategik
ahamiyat kasb etadi.

Respondentlarning TIMSS xalgaro tadqiqoti mazmuni va magsadi haqidagi bilim darajasini aniq-
lashga qaratilgan. “TIMSS nimaga mo‘ljallangan?” degan so' rovnoma bo‘yicha 4053 nafar o*qituvchi o‘r-
tasida o‘tkazilgan so‘rov natijalariga ko‘ra, 79,8 foiz o‘qituvchilar TIMSS dasturi matematika va tabiiy fan-
lami o‘zlashtirish sifatini xalqaro darajada monitoring qilish va baholash tizimi ekanligini to‘g‘ri anglab
yetgan. Bu juda ijobiy ko‘rsatkich bo‘lib, o‘gituvchilar orasida xalgaro baholash dasturlari, xususan,
TIMSSning asosiy magsadi to‘g risida yetarli darajada tushuncha shakllanganini ko‘rsatadi. Ushbu natija
so‘nggi yillarda respublikamizda xalqaro baholash tizimlari haqida axborot tarqatish, seminar va malaka
oshirish kurslari orgali o‘qituvchilami xabardor qilish ishlari samara bermoqda.

Respondentlar 13,4 foiz qismi esa TIMSSni 4-sinf o‘quvchilarining matnni o‘qish va tushunish dara-
jasini baholashga garatilgan tadqiqot deb noto‘gri talqin gilgan. Bu javob PIRLS (Progress in International
Reading Literacy Study) tadqiqotiga xos bo‘lib, ayrim o*qgituvchilar xalgaro baholash dasturlarining farq-
lovchi xususiyatlarini to‘liq ajrata olmasligini ko‘rsatadi. Shunday holat xalqaro tadqiqotlar tizimida
TIMSS, PIRLS va PISA kabi dasturlar o°rtasidagi asosiy metodik farglarni o‘qituvchilarga yanada chuqur-
roq tushuntirish zarurligini bildiradi. Yana 6,8 foiz atrofidagi ishtirokchilar TIMSSni turli mamlakatlarda
tashkil etiladigan pedagogik jarayonlarning xalqaro qiyosiy tahliliga asoslangan dastur sifatida talqin etgan.
Bu gisman to‘g‘ri yondashuv bo‘lib, TIMSS haqiqatan ham ta’lim tizimlarining samaradorligini xalqaro
darajada qiyoslashni magsad qilgan, biroq u, asosan, matematika va tabiiy fanlar sohasidagi o‘quv yutugla-
rini o‘lchashga yo‘naltirilgan. Umuman olganda, o‘qituvchilaming katta qismi TIMSS dasturining mohiya-
tini to‘g ri anglab yetgan, ammo bir gismi uni boshqa xalgaro tadqiqotlar bilan aralashtirib yuboradi. Bu
¢sa xalgaro baholash dasturlari hagida kompleks va tizimli ma’lumot beruvchi metodik seminarlar, amaliy
treninglar hamda o‘quv qo‘llanmalarni keng joriy etish zarurligini ko‘rsatadi.

Xulosa va takliflar. Boshlang‘ich ta'lim o‘qituvchilarning aksarivati xalqaro baholash tizimlari, ay-
niqsa, TIMSS dasturi bo‘yicha kasbiy va metodik tayyorgarligini chuqurlashtirishga ehtiyoj sezmoqda. Eng
ko‘p qiyinchilik matematika (66,7%) va tabiiy fanlar (22,7%)da kuzatilgani bu yo‘nalishlarda o‘qituvchi-
laming metodik vondashuvlari, tahliliy fikrlash va kompetensiyaga asoslangan o‘qitish ko‘nikmalarini ri-
vojlantirish zarurligini ko‘rsatadi. Natijalar o‘gituvchilar uchun TIMSS kompetensiyalariga asoslangan ma-
laka oshirish kurslari, amaliy seminarlar va treninglami tizimli yo‘lga qo‘yish ta’lim sifatini oshirishning
eng samarali omillaridan biri ekanini ko‘rsatadi.

Foydalanilgan adabiyotlar ro‘yxati:
[1]. Ergasheva M. va boshqgalar. PISA, PIRLS TIMSS xalqaro baholash dasturlariga maktab o‘quvchilarini
tayyorlash mexanizmlari. Metodik qo‘llanma, Toshkent, 2022, 212 bet.
[2]. Ozbekiston Respublikasi Prezidentining 2019-yil 29-apreldagi “O‘zbekiston Respublikasi Xalq ta’limi
tizimini 2030-yilgacha rivojlantirish konsepsiyasini tasdiqlash to‘g‘risida”gi PF-5712-farmoni.

153



[3]. O‘zbekiston Respublikasi Prezidentining 2020-yil 6-noyabrdagi “Ta’lim-tarbiya tizimini yanada takomil-
lashtirishga oid qo‘shimcha chora-tadbirlar to°g*risida”gi PQ-4884-qarori (Qonun hujjatlari ma’lumotlari milliy baz-
asi, 07.11.2020, 07/20/4884/1484-son).

[4]. O°zbekiston Respublikasi Prezidentining qarori. 2024-yil 21-iyundagi PQ-231-qarori bilan tasdiglangan
“Maktabgacha va maktab ta’limi tashkilotlari xodimlarini uzluksiz kasbiy rivojlantirish tizimini takomillashtirish bo*-
yicha qo‘shimcha chora-tadbirlar to* g risida”//https://lex uz/uz/docs/-6981085

[5]. Qayumova Sh.T. Bo‘lajak boshlangich sinf o°qituvchilarini TIMSS xalqaro baholash dasturi asosida o°qi-
tishga metodik tayyorgarligini takomillashtirish. Pedagogika fanlari bo‘yicha falsafa doktori (PhD) dissertatsiyasi,
Guliston, Guliston davlat universiteti, 2023, 156 bet.

[6]. Turdibayev D.X. Bo‘lajak boshlang ich sinf o qituvchilarini xalqaro baholash dasturlari asosida pedagogik
faoliyatga tayyorlash metodikasi. Pedagogika fanlari doktori (DSc) dissertatsiyasining avtoreferati, Nukus, Guliston
davlat universiteti, 2024, 48-bet.

Tashimov Ruslan Rahmanbergenovich (Qoraqalpog‘iston Respublikasi, “Kelajak” markazi direktori)
ROBOTOTEXNIKANI ELEKTRON TA’LIM ORQALI O‘QITISHDA SUN’IY
INTELLEKTDAN FOYDALANISHNING XORIJIY VA MAHALLIY TAJRIBASI

Annotatsiya. Ushbu maqola sun’iy intellekiga asoslangan moslashuvchan elektron ta’lim muhitida
robototexnika o ‘qitish metodologiyasini takomillashtirish muammolarini o ‘rganadi. Tadgigot xalgaro va
mahalliy tajribalarni tahlil gilishga, robototexnika ta’'limida Al texnologivalaridan foydalanishni o ‘rga-
nishga, moslashuvchan tizimlarga, virtual laboratoriyalarga va onlayn ta 'lim platformalariga qaratilgan.
Metodologiyaning samaradorligi pedagogik tajribalar orqali ham baholandi va amaliy tavsiyalar ishlab
chigqildi.

Kalit so‘zlar: sun’iy intellekt, moslashuvchan elektron ta’lim, robototexnika, virtual laboratoriya,
pedagogik metodologiya.

BOITPOCBHI COBEPIIEHCTBOBAHHUA METOAUKUA ITPEINOJABAHUA
POBOTOTEXHHUKHN HA OCHOBE UCKYCCTBEHHOI'O UHTEJJIEKTA

Annomauus. B 0anHOU cmamve uccie008aHbl 6ONPOCHL COBEPULEHCBOBAHU MEMOOUKY NPeNood-
6aHUS POOOMOMEXHUKU 8 AOANMUBHOT STIEKMPOHHOTU 00PA308AMENbHOT cpede HA OCHOGE UCKYCCIBEHHO0
unmennexma. Ilposeden ananuz 3apybeicrHozo u ome4ecmeeHHo20 onvima npumeHenus mexnono2uii HH 6
00yueHun pobomomexHuxe, A0ANMUGHLIX CUCHIEM, GUPMYATbHBIX 1ADOPAMOpUti 1t 2NeKMPOHHBIX 00PA30-
eamenvHuix naam@opm. Taroce vepes nedazocudecKkuti SKCNePUMeHm OYeHeHd IP-PeKmuUeHOCHb Memo-
OUKY U paspabomanvl NPAKMUYECKUE PEKOMEHOAYUIL.

Knrouegoie crosa: uckyccmeeHHulli unmenexm, A0anmueHoe 21eKmpoHHoe obyyenue, pobomomex-
HUKQ, GUPMYATbHAA 1A00pAmopus, neodazocudecrkds Memoouxd.

IMPROVEMENT OF ROBOTICS TEACHING METHODOLOGY BASED ON ARTIFICIAL
INTELLIGENCE

Annotation. This article investigates the improvement of the methodology for teaching robotics in
an adaptive electronic learning environment based on artificial intelligence. The study analyzes foreign
and local experiences in applying Al technologies in robotics education, adaptive systems, virtual
laboratories, and e-learning platforms. Additionally, the effectiveness of the methodology was evaluated
through pedagogical experiments, and practical recommendations were developed.

Keywords: Artificial Intelligence, adaptive e-learning, robotics, virtual laboratory, pedagogical
methodology.

Kirish (Introduction). Zamonaviy ta’lim tizimida ragamli texnologiyalardan, xususan, sun’iy intel-
lekt texnologiyalaridan foydalanish o°qitishni yangi cho‘qqilarga olib chigmogda. Aniqrog‘i, robototexnika
ta’limida sun’iy intellektga asoslangan elektron o°qitish muhitidan foydalanish talabalarga bilimlarini chu-
qurlashtirish, amaliy ko*‘nikmalami rivojlantirish va o‘rganish yo‘llarini shaxsiylashtirish imkonini beradi.
Shuning uchun robototexnika ta’limida sun’iy intellektdan foydalanish bo‘yicha xorijiy tajribalarni o‘rga-
nish va ularni milliy ta’lim tizimiga moslashtirish katta ilmiy va amaliy ahamiyatga ega [7].

Butun dunyoda robototexnika ta’limi texnologik taraqqgiyotning muhim omili hisoblanadi. Ko*pgina
rivojlangan mamlakatlarda robototexnika ta’limiga sun’iy intellekt texnologiyalariga asoslangan elektron
o‘qitish tizimlari joriy etilgan. Ushbu tizimlar ta’lim jarayonini avtomatlashtirish, talabalar faoliyatini tahlil
qilish va individual o‘rganish vo‘llarini yaratish imkonini beradi.

Adabiyotlar sharhi (Literature review). P Brusilovskiyning fikriga ko ‘ra, moslashuvchan o‘qitish
tizimlari o‘quvchilarning individual xususiyatlarini, ularning bilim darajasini va o‘rganish sur’atini hisobga

